
АСТАНА ҚАЛАСЫНЫҢ САУДА ОРЫНДАРЫНДАҒЫ ТАҒАМ ӚНІМДЕРІНЕН 

ГЕНДІК ТҤРЛЕНДІРІЛГЕН ОБЪЕКТІЛЕРДІ АНЫҚТАУ 

 

Тоқмҧхамет Нҧрсара, Тҧрдалы Аяжан 

tokmuxamet@bk.ru   

Л.Н. Гумилев атындағы Еуразия Ұлттық Университетінің «Жалпы биология және 

геномика» кафедрасының студенттері, Астана қ., Қазақстан 

Ғылыми жетекші – м.ғ.д., профессор Татаева Р.К. 

 

Аңдатпа 
Бұл мақалада Астана қаласының сауда орындарындағы экспорттық ӛнімдер мен 

отандық ӛнімдерден трансгенді тағамдарды бағалау барысында жасалған жұмыстар мен 

олардың нәтижелері келтірілген: «СТАБ» әдісімен ДНҚ бӛліп алу, нақтылы уақыттағы 

сапалық және сандық ПТР әдістері қолданылды. 

Кілттік сӛздер: генді-түрлендірілген объектілер, ДНҚ, ПТР, тест-жүйелер. 

 

Генетикалық түрлендірілген объектілер – қазіргі замандағы молекулалық 

биологияның, ген инженериясының немесе рекомбинатты ДНҚ технологиясының және 

биотехнологияның жемісі – генотиптері  гендік инженерия технологиясымен немесе 

әдістерінің кӛмегімен  жасанды түрде ӛзгертілген  объектілер. [1].  

Табиғаттағы жануарлардың, ӛсімдіктердің және микроорганизмдердің сан алуан 

түрлері бар. Олардың әр қайсының ұқсамаған ӛмір сүру жолдары, ӛзіне тән тіршілік 

формалары мен қасиеттері де әр түрлі. Олардың дезоксирибонуклеин қышқылы 

молекулаларының (ДНҚ) бір бӛлігіндегі бір немесе бірнеше геннің  алмастырылуы үлкен 

ӛзгеріске алып келеді, ген инженериясын қолданып жануарлармен ӛсімдіктердің гендік 

кодынан генді алап тастау  немесе жаңа ген енгізу – бұл ӛнімді генетикалық ӛзгеріске 

ұшратады және кейбір қасиеттерін арттырады (мысалы: зиянкестерге қарсы, аязға тӛзімді, 

калориялы, ӛнімділік қуаты жоғары және шірімейтін т.б қасиеттер).    

Дегенмен, ГТО ӛнімдерінің адам денсаулығына кері әсерін теріске шығаруға 

болмайды. Гендік ӛзгеріске ұшыраған ӛнімдердің денсаулыққа әсерін анықтау әлі зерттеліп 

біткен жоқ. Әзірге анықталғаны – гені түрлендірілген ӛнім зат алмасу процесін бұзып, 

имунитетті тӛмендетеді. Ӛте қауіпті аллергиялық реакциялар пайда болуы мүмкін. Сонымен 

қатар асқазан сілемейлі қабатының құрылымын ӛзгеріске ұшыратады. Ісік ауруына 

шалдықтыруда мүмкін. Жасушаларды мутацияға ұшыратады [2]. Сонымен қатар, ГТ 

дақылдарды ӛсіру келесідей теріс потенциальды әсерлерге алып келеді: бір түрге жататын 

дақылдардың гендік түрлендірілгендерінен түрлендірілмегендеріне гендерінің берілуі, 

сонының ішінде, гибрид түзілуі нәтижесінде ӛсімдік генофондына әсер етуі. Трансгенді 

ӛсімдіктерді пайдалану жергілікті сорттарды ығыстыра отырып, жергілікті жағдайларға 

бейімделген генотиптердің биоаулантүрлілігін тӛмендетеді [3].   

EFSA (Еуропалық азық-түлік қауіпсіздігі агенттігі) тағам ӛнімдерінен тәуекелді 

қаіутілікті бағалауға жауап береді. Агентіктің таңбалауға қатысты шарты бойынша азық-

түлік және азық-түлік ӛнімдері құрамындағы ГТО мӛлшері 0,9%-дан кем болуы тиіс. Әрі 

тағам ӛнімдерінің жапсырмасында айқын кӛрінуі керек [4]. 

Зерттеу нысаны: Астана қаласындағы «GalMart» супермаркетінен алынған АҚШ, 

Қытай, Украина және Индия елдерінен экспортталған және қазақстандық тағам ӛнімдері. 

Олардың қатарында: тез дайындалатын кеспелер, құрғақ дайын таңғы астар, фасоль ӛнімі, 

арахис пастасы, шұжық ӛнімі және т.б. 

Зерттеу барысында қолданылған реагенттер мен әдістер: ДНҚ бӛліп алуға арналған 

«СТАБ» реагенттер жинағы, нақты уақыттағы ПТР әдісі арқылы скрининг жүргізуге 

арналған мультиплексті тест-жүйелер жинағы, табылған ГТО сортын идентификациялауға 

арналған тест-жүйелер, ГТО-ны сандық анықтауға арналған тест-жүйелер. Зерттеу 

жұмыстары ТР ТС 022/2011, СТ РК ИСО 24276-2010, 21569-2009, 21571-2009 және СТ РК 

1346-2005 нормативті құжаттарына сүйене отырып жасалды.  

Тағам ӛнімдерінен ДНҚ бӛліп алғаннан кейін ГТО анықтау барысы 3 кезеңді қамтиды: 

ГТ линияларға скрининг жасау (Сурет 1) мен ГТ сорттарды идентификациялау (Сурет 2)  

(сапалық ПТР) және ГТ анықталған жағдайда оның мӛлшерін сандық анықтау  (Сурет 3). Әр 

сатының зерттеулеріне неміс фирмасының «GEN-AL» тест-жүйелері қолданылды. Аталып 

ӛткен жұмыстардың барлығы жасалып, қорытындылар алынды: алынған 8 ӛнімнің 3-і ГТО-

да «оң» нәтиже кӛрсетті. (Сурет 4-6). 

 

 
Сурет 1. Скрининг жасауда қолданылған 8 ГТ линиясы 

 

Скрининг нәтижесінде алынған 8 тағам ӛнімінің 2-еу 35S CamV, ал 1-і промотор NOS 

линиясына жататындығы анықталды. Қалған 5 тағам ӛнімі «теріс» нәтиже кӛрсетті. «Оң» 

нәтиже кӛрсеткен тағам ӛнімдері: АҚШ-та ӛндірілген құрғақ таңғы асы (№186 үлгі), Қытай 

Халық Республикасында жасалынған тез әзірленетін кеспе (№237 үлгі) және Қазақстанда 

жасалған маркалы шұжық ӛнімі (№185). 

Әрі қарай табылған линияларды идентификациялау жұмысы мультиплекстік 

soya/corn/canola/cotton және моноплекстік rice тест-жүйелерімен жүргізілді. Нәтижесінде 

№186,237 ӛнімдері жүгері, ал №185 сояға идентификацияланды. Кейіннен жүгері мен соя 

сорттарын анықтау жұмыстары жүргізіліп, нәтижесінде BT-11Maize бен RR-Soya сорттары 

табылды.  

 

 
Сурет 2. ГТ сорттарын идентификациялауда қолданылған тест жүйелері (жүгері мен соя 

сорттарына арналған) 

 

Идентификацияланған ГТ жүгері мен соя сорттарының сандық мӛлшерін анықтауда 

дәл сол сорттарға арналған сандық тест-жүйелер қолданылды. 

Сурет 3. Bt11-Maize бен RR-Soya сорттарының сандық мӛлшерін анықтауда қолданылған 

тест-жүйелер 

 

Нақтылы уақыттағы ПТР әдісімен сандық анықтау барысында ГТО мӛлшері рұқсат 

етілген межеден асатын нәтиже кӛрсетті (>0,9%). Атап айтсақ, №185 үлгі (АҚШ-та 

ӛндірілген «Kellogs» құрғақ таңғы асы) 3,75%,  №186 үлгісі (Қытай Халық Республикасында 

жасалынған «Мастер Кан» тез әзірленетін кеспе) 22% және №237 үлгі (Қазақстанда жасалған 

«Бақара» маркалы шұжық ӛнімі) 4%. 

Нақты уақыттағы ПТР әдісінің зерттеу нәтижелері тӛменгі суреттерде берілген: 

 

 
Сурет 4. 35S CamV линиясында «оң» нәтиже кӛрсеткен үлгілер №186,185 

 

 
Сурет 5. RR-Soya сортына идентификацияланған №185 үлгі 

К+ 

 

№186 

№185 

К- 

Сурет 6. №185 үлгідегі RR-Soya сортының сапалық анықтау нәтижесі. 

 

Оң нәтиже кӛрсеткен зерттеу  хаттамалары ҚР ДСМ ҚДСК «Ұлттық сараптама 

орталығы»  ШЖҚ РМК Астана қаласы бойынша филиалының Вирусологиялық зертханасы 

мамандарына тапсырылды. Зертхана мамандары нәтижелерді Қоғамдық Денсаулық сақтау 

Департаменті мамандарына тапсырып, олар ӛз кезегінде тиісінше шараларды қолданады.  

